
Жоба туралы қысқаша ақпарат 

 

Жоба аты AP14871410 «Əлемдік рухани құндылықтар: Абай 

шығармашылығындағы адамзатты сүю идеясы» 

Жоба өзектілігі 

 

Ғылыми жобада әлемдік рухани құндылықтар аясында Абай 

шығармашылығындағы  адамзатты сүю идеясы талданады. 

Адамзаттық ақыл-ойдың дамуы қашанда адам болмысындағы ізгілік 

пен парасатты рухани құндылық ретінде анықтаған. Абай өлеңдерінің 

негізгі мазмұны - Адам, адамның бойындағы ізгілік пен адамгершілік. 

Қазақ сөзін ұстаған ойшылдың туғызған «толық адам» 

концепциясының басты құндылығы – жаратушыны сүю, адамзатты 

сүю. Осындай адамзаттық мәні бар ұстанымға жетудің басты жолы – 

ізгілік.  

Жобаның басты өзектілігі - «адамзаттың бәрін сүй, бауырым 

деп» дейтін тағылым қалыптастырған Абай өлеңдерінің адамзаттық 

пассионарлық ерекшелігін талдап, әлемдік кеңістіктегі рухани 

құндылықтардың маңызы мен рөлін Қазақ ақынының поэзиясы 

арқылы когнитологиялық, логика-семантикалық, 

лингвофилософиялық тұрғыдан терең зерделеу.   

Қазіргі қоғамда болып жатқан әртүрлі өзгерістер Абай 

шығармаларын қайта зерделеп, ондағы  адами рухани құндылықтарды 

күн тәртібіне шығаруды талап етуде.  Абайдың «адамзаттың бәрін 

бауырым деп сүю» идеясы бүгінде концептуалды мәнге ие болды. Кез 

келген халыққа соғыс емес, бейбіт өмір керек. Сондықтан да Абай 

шығармаларындағы аталған идеяны ғылыми тұрғыдан бағалауды, 

«толық адам» ілімін мектеп пен ортадан жоғары және жоғары оқу 

орындарында оқытуды, қазақтың мәдени-рухани кодын жүйелейтін, 

негіздейтін Абай ілімдерін қайта зерттеу, насихаттау қажет екенін 

бүгінгі күннің шындығы қайта алға тартты. Мемлекет басшысы Қ.К. 

Тоқаев «Абай және ХХІ ғасырдағы Қазақстан» атты мақаласында «Біз 

Абайдың «толық адам» тұжырымын қайта зерделеуіміз керек. Бұл 

бағытта ғалымдарымыз тың зерттеулерді қолға алуы қажет. «Толық 

адам» концепциясы, шындап келгенде, өміріміздің кез келген 

саласының, мемлекетті басқару мен білім жүйесінің, бизнес пен 

отбасы институттарының негізгі тұғырына айналуы керек деп 

есептеймін, - деп жазған болатын. 

https://www.akorda.kz/kz/events/memleket-basshysy-kasym-zhomart-

tokaevtyn-abai-zhane-hhi-gasyrdagy-kazakstan-atty-makalasy 

Абай поэзиясында адамзаттық рухани  құндылық ерекше 

бейнеленген.   Рухани және мәдени құндылықтар әлемінің ұлттық 

дүниетаным бойынша түсінігі  қазақ топырағында Абай шығармалары 

арқылы туды. Француздың атақты ғалымы П. Липи енгізген, Э. фон 

Гартманның аксиологиялық қағидалары мен философиялық ұғымдар 

жүйесі Абай шығармаларында қазақы дүниетаным негізінде 

жазылды. Ғылыми жобада Абайдың  басты құндылық ретінде 

туғызған «толық адам» тұжырымдамасы негізге алына отырып,  оның 

әлемдік рухани мәдениетке «адамзаттың бәрін сүй бауырып деп» 

атаған идеясы ғылыми тұрғыдан зерделенеді, талданады. Абай 

көрсеткен ізгілік жолының құнды болуының мәні мен   мағынасын  

тілдік бірліктердің терең семантикалық құрылымы арқылы саралау 

жұмыстың басты ерекшелігін танытады. «Адамзаттың бәрін сүю» 

рухани құндылығының  лингвофилософиялық ерекшелігін, мәнін, 

рухани және мәдени танымдық өлшемін тіл білімі қағидалары арқылы 

талдау  - ғылыми жобаның басты ерекшелігі деп есептеледі. Ғылыми 

жобада Абай поэзиясындағы Ұлы далаға тән қарапайымдылық, 

қонақжайлық, кеңпейілділік, намыс сияқты гуманизм идеялары 

зерттеліп, адамзатқа арнап сөз айту, «адамзаттың бәрін сүй, бауырым 

деп» деген далалық пассионарлық дүниетаным - лингвомәдени және 

лингвофилософиялық аспектіде талданады.         

Абайдың «толық адам» ілімінің негізі мынаған келіп саятыны 

белгілі: «үш-ақ нәрсе адамның қасиеті: ыстық қайрат, нұрлы ақыл, 

жылы жүрек». Осы аталған далалық ілімді әлемдік кеңістікте көрсету, 

таныстыру қажет. «Адамзаттың бәрін сүю» тұжырымдамасын жасап, 

оның аксиологиялық сипатын және Ұлы Далада бұрыннан 

қалыптасқан  адамгершілік пен ізгіліктің басты тұжырымдамасының 

көрінісі екенін ғылыми-теориялық тұрғыдан бағалау- жобаныңы 

негізгі өзектілігін танытады. 

Жоба мақсаты 

 

Абай феноменін әлемдік кеңістікте танытудың басты көзі - 

адамзатты сүю идеясы екенін ғылыми тұрғыдан терең зерделеп, 

«адамзаттың бәрін сүй, бауырым деген» концепциясының бүгінгі 

қазақ руханиятының басты тұжырымдамасына айналуының ғылыми 

негіздемесін жасау, сөз даналығының методологиялық және 

эстетикалық негізіне сүйеніп,  поэтикалық мәтін арқылы берілетін 

ақпаратты Ұлы даланың дүниетанымы негізінде қалыптасқан 

гуманизм идеяларының көрінісі ретінде зерттеу. 

Жоба міндеттері 

 

Жобаның мақсатына сәйкес мынадай негізгі міндеттер 

қойылады: 

- әлемдік тіл біліміндегі аксиологиялық құндылықтар туралы 

ғылыми қағидаларға шолу;  

- Абай поэзиясындағы рухани қүндылықтарды саралау;  

- Абайдың «толық адам» концепциясының лингво-

философиялық маңызын көрсету; 

- «Адамзаттың бәрін сүй бауырым деп» идеясының ғылыми 

негіздерін анықтау;   

- Әлемдік рухани мәдениеттегі пассионарлық идеялар және 

Абай тағылымын зерделеу; 

- Абай шығармаларындағы ізгілік пен игілік концептін тілдік-

когнитологиялық аспектіден зерттеу;  

- Мәтін семантикасы аспектісінен «толық адам» концепциясын 

анықтайтын тілдік бірліктерге ғылыми талдау; 

- Абай шығармашылығындағы бүтіндік – ой бүтіндігі екенін 

зерттеу;  

- «Адамзаттың бәрін сүй бауырым деп» ұғымына лингвомәдени 

талдау жасау; 

- «Адамзаттың бәрін сүй бауырым деп» идеясының ғылыми 

тұжырымдамасын жасау. 

 

Күтілетін және 

қол жеткізілген 

нәтижелер 

«Әлемдік рухани құндылықтар: Абай шығармашылығындағы 

адамзатты сүю идеясы» атты ғылыми жобаның ғылыми нәтижелері:   

• Әлемдік тіл біліміндегі аксиологиялық лингвистикаға қатысты 

ғылыми зерттеулерге ғылыми-теориялық талданады;  

• Аксиологиялық тіл білімінің басты қағидаларына сәйкес ойшыл 

Абай шығармашылығындағы басты аксиологиялық ұғымдар 



талданғанда, ондағы концептер адамзаттық оймен ұштасады; 

• Абайдың «толық адам» концепциясы басты құндылық ретінде 

логика-семантикалық, лингвофилософиялық    аспектіден 

зерттелгенде, адамның зияткерлік қасиетін бағалаудағы  

талаптары көрінеді;  

• Абай  поэзиясының құндылығы – сөз қолданысындағы даралығы 

мен логикалық жүйелілігінде, ойдың нақтылығында, танымның 

адамзаттық  көкжиек биігінде болуында;  

• Абайдың «адамзатты сүю» идеясы  адами құндылықтарды 

бағалауда   Әлемдік деңгейде жазылған ғылыми теориялармен 

ұштасады; 

• Абай  шығармаларындағы ізгілік пен игілік концепті арқылы 

өрілетін нақты ой желісі ұлттың, елдің, халықтың бейнесін, 

дүниетанымдық болмысын танытады; 

• Абайдың уақытқа тәуелсіз «толық адам» ілімінің негізгі 

қағидалары  ұлттық кодты анықтаушы  негізгі фактор;  

• Даралық пен бүтіндіктің бір-біріне қатысын мәтіндік семантика 

деңгейінде зерттеу - мәтін табиғатын түсінудегі және 

қабылдаудағы мәнін   анықтайды; 

• «Адамзаттың бәрін сүй бауырым деп» ұғымы   ұлттық 

дүниетанымның негізгі көрсеткіштерінің бірі. Онда ұлттық 

кодтың басты концептері: қонақжайлық, кеңпейілдік, ізгілік 

сияқты рухани құндылықтар жатады; 

• Адамзаттың бәрін сүю идеясы  - ақынның адамзаттық 

құндылыққа қосқан өлшеусіз үлесі деген концепция ұсынылады. 

Календарлық жоспарға сәйкес Абайдың «толық адам» 

концепциясы басты құндылық ретінде логика-семантикалық және 

лингво-философиялық бағытта зерттелді. Тілдік, философиялық 

сөздiктeрдiң көмeгiмeн «толық адам» ұғымының лингвистикалық 

және философиялық мәні айқындалды. «Толық адам» ұғымының 

oйлaу, дaму, iздeнic, тaну жoлындағы маңызы Абай поэзиясындағы 

сөз қолданыстары арқылы талданды. Жиырмасыншы ғасырдың 

аяғындағы тіл ғылымы белгілі бір тілде сөйлеуші адам концептуалды 

жүйелердің тасымалдаушысы екенін зерделеді. Әрбір тұжырымдама 

адам үшін әлем туралы принципті маңызды білімді біріктіреді. 

Концептілер жүйесі адамның шындықты түсінуін, оның ерекше 

концептуалды «сызбасын» көрсететін дүние бейнесі құрайды, соның 

негізінде адам дүниені танып біледі. 

Хакім Абай қазақ жеріндегі жеке ғылымның жоқ екендігіне 

қарамастан, «Адамтанудың» танымдық, аксиологиялық белгілері мен 

ізгілік мақсатын көрегендікпен айқындаған. «Толық адам» 

концепциясында адамгершілік өлшем бар деп танимыз. Адамның 

ақыл-парасатын жетілдіретін құндылық ретінде білу, ғылым бағу 

ұғымдары Абай шығармалары негізінде қарастырылды. 

Абайдың «адамзатты сүю» идеясы адами құндылықтарды 

бағалауда Әлемдік деңгейде жазылған ғылыми теориялармен 

ұштасты; Әлемдік рухани мәдениеттегі пассионарлық идеялар және 

Абай тағылымы зерделенді. Абай шығармашылығы - ұлттың рухани 

даму жолының бастау алгоритмі ретінде танылды. Абай – ұлттық 

дүниетаным көкжиегін адамзаттық деңгейде кеңейтуші, Абай - аппақ 

қар үстінде жосылып жатқан айқын із сияқты жаңалыққа бағыттаушы, 

Абай - бүтін бітім болуға, толық адам болуға жөн сілтеуші, Абай - 



қазақ сөзінің құдыретін танытушы данышпан, Абай сөзі – даналық 

әлемі деген тағылымдары жан -жақты қарастырылды. Абайдың 

идеялары Сократ, Аристотель, Әл-Фараби, Кант ойларымен 

салыстырылып, жеке тарауша жазылды. Абай тұлғасындағы ілім 

тұтастығы әлемдік рухани мәдениеттегі пассионарлық идеялармен 

сабақтас екені дәлелденді. Жақсы менен жаманды ажырата білу 

тұрғысынан ұлы тұлғалардың ойы ұштасып жатыр. 

Абай шығармаларындағы ізгілік пен игілік концепті көптеген 

өлеңдері негізінде 

лингвофилософиялық, лингвопсихологиялық бағытта талданды. Абай 

дүниетанымы бойынша Түркиеде «Айдын» университетінде, Бакуде 

«Жас жазушылар халықаралық бірлестігінде», Түркістанда «Қазақ 

Түрік» университетінде, Әл Фараби университетінде дәрістер 

оқылды. 

Әл-Фараби университетінің филология факультетінде «Абай 

сөзінің  лингвопоэтикасы» деген арнаулы курсы енгізіліп, оқытылып 

жатыр. 

